
Arte garaikidea 
berpizkundean? 

Equipo Cronica, Campano, Amonda-
rain... Azken hilabeteotan goi mailako 
artista garaikideen izenak sarri ageri dira 
Nafarroako egunkarietan, haien lanak 
Iruñeko erakustaretoetan ikusgai direla 
eta. Arte garaikidearen berpizkundea bi-
zitzen ari ote gara foru hiruburuan? 
Nondik begiratzen zaion. Hau da, nori 

galdetzen diogun. Hain zuzen ere, gaiari 
buruzko iritzi baikorrak 
nahiz ezkorrak bildu di-
tugu eskuartean dauka-
zun a l e a r e n b a r n e 
orrialdeetan. Batzuen 
ustez, Fernando Fran-
ces arte adituatarteko, 
bidea egokia da oso eta 
nabarmen hobetu da 
erakusketen maila. 
Pintzel erakustareto-
ko Mayorren ustez, 
aldiz, arte garaikidea 
ez zaio ia inori inte-
resatzen, eta gero eta 
jende kopuru urria-
goa izaten da arte 
lanen aurrean. 

XOUSE_SIMAL 



GUREAUKERAK 

BERTSO SAIOAK 
Sebastian Lizaso eta Andoni 
Egafta bertsolarien saioa izanen 
da gaur ostirala, abenduak 9, 
Goizuetan. Bertso bazkari mo-
duan antolatua, eguerdiko 
2.00etan hasiko da. 

Xabier Amuriza eta Andoni 
Egaña bertsolariak ariko dira 
gaur ostirala, abenduak 9, Gain-
tzako Elkartean. Bertso afari 
moduan antolatuta, gaueko 
9.00etan hasiko da. 

Unai Iturriaga eta Igor Elortza 
bertsolarien saio berezia izanen 
da bihar larunbata, abenduak 10, 
Elizondon. 'Zazpi eskale bertso 
berriak pobreziari jarriak' izen-
burupean, Josu Zabala eta Txa-
pel Okerrak musikariekin batera 
ariko dira, AEKk antolatuta, 
gaueko lO.OOetatik aurrera. 

BESTELAKOAK 
EGUNKARlAren ja ia ld i rako sa-

rrerak salgai daude jadanik ohiz-

ko puntuetan. Jakina denez, Jaia 
abenduaren 17an ospatuko da, 

Anoetako belodromoan. Hel-
duentzako sarrerak 1.000 peze-

tan eros daitezke aurretik hartuta 

eta 300 pezetan umeenak; taki-

llan 1.200 pezetan. Toki hauetan 

daude salgai: Iruñeko Kattu, 
Txorimalo eta Basajaun taberne-
tan eta Xalbador liburutegian; 
Atarrabiako Ostatu tabernan; 
Barañaingo Refugio Tabernan; 
Burlatako Zumai tabernan; Li-
zarrako Katxetas tabernan; Be-

rako Errekalde ostatuan; Tafa-
llako Azoka tabernan; Altsasuko 
Biltoki tabernan; Leitzako Txo-
ko tabernan; Etxarri-Aranazko 
Xapatero tabernan eta Kaxeta li-
burudendan; Lesakako Matxin-
beltzenea euskaltegian eta Eli-

zondoko Intza tabernan. 

'Arrazakeria Euskal He-
rrian' gaiari buruz mintzatuko 
da heldu den ostegunean, aben-
duak 15, Emilio Lopez Adan 
'Beltza' Lesakan. 'Abenduan 
kulturaz blai' Matxinbeltzenea 
euskaltegiak antolatutako kanpi-
naren barruan, arratsaldeko 
7.00etan hasiko da. 

'Herensuge' izeneko muntaia 
berria aurkeztuko du heldu den 
ostegunean, abenduak 14, Txo-
txongillo taldeak Iruñean. Hiriko 
udalak antolatutako euskarazko 
programazioaren barruan, bi saio 
eskainiko dituzte, arratsaldez: 
lehena 5.00etan eta bigarrena 
6.30etan. 

J o n A L o n s o 

Danone itxiko omen 
Itoitzi buruzko eztabai-

'dan, ekologiaren argu-
dioak bukatzen direnean, denek 
hasieratik pentsatu baina ezta-
baida oso luze jo arte inor esaten 
ausartzen ez den argudio gorena 
atera ohi da: 'Eta, zer arraio, 
Itoitzen lau katu baizik ez dituk 
bizi'. Batek pentsatzen du or-

duan argudio horri buelta ema-
teko nolabaiteko giza-ekologia 
erreibindikatu behar dela; ale-
gia, larria da hegaztiak desager-
tzea berezko ingurutik, baina are 
larriagoa da jendearentzako bi-
zitoki izandakoak jende horren 
seme-alabentzako ezinbiziak 
izatea. Nafarroan bada halako 
makina bat: Longida, Urraul, 
Artze, Aezkoa, Saraitzu, Erron-
kari... Nafarroako Ipar Ekialde 
osoa. Politikoak lurraldearen 
antolamenduaz eta lurraldeen 
arteko orekaz mintzatzen dira. 

Gazteak direnei iruditzen zaie 
mundua beti izan dela haiek 
ezagutu bezala. Urteak aurrera 
ahala gauzen aldaketaz ohartzen' 
gara, gertaeren ikuspegi histori-
koaz. Ikuspegi horrek argi era-
kusten du Nafarroa ez dela beti 
izan gaurkoa bezalakoa; Itoi-
tzen, orain ehun urte, lau katu 

baino askoz gehiago bizi ziren, 
Nafarroa osoan orain bizi gare-
non laurdena bizi ziren bitartean. 
Halaxe Longidan, Urraulen, Ar-
tzen, Aezkoan, Saraitzun... Na-
farroako Ipar Ekialde osoan: 
haiek hainbat bider gehiago iza-
ki, Nafarroa guztia laurdena zen. 

Ikuspegi historikoak erakus-
ten du, halaber, Irufiea eta Iruñe-
rria euskaldun izan zela, propor-
tzio nabarmenean, XIX. mendea 
nahikoa aurrera joan arte. Egun 
hiru epailek, sententzia irainga-
rri baten bidez, ukatu dute Eus-

kalerria Irratiak jarritako erre-
kurtsoa, 'es discriminatorio para 
la mayoria de los ciudadanos... 
porque no. hay ningun vasco-
parlante de origen en la ciudad' 
esanez, beste astakeria batzuen 
artean. 

Nafarroako Ipar Mendebal-
deko industrian —'zona vasco-

fonoa' deituriko hartan— ia mila 
lanpostu galdu dira aUr ten . Az-
kenak Danone-n galduko-
— o m e n — diren 174 horiek di-
tugu. Lanik ez den tokian ez da 
bizimodurik. Gauzak txiripaz 
gertatzen ez direnez, hainbeste 
urte barru, agian, gaur Itoitzen 
edo Euskalenia Irratiaren ka-
suetan erabiltzen dituzten argu-
dio berberak erabiliko dituzte 
Ultzaman edo Lesakan edozer 
gauza egin edo ukatzeko. 

Horrela ikusita ere kezkaga-
rria da Danone ixtea. 

ASTEKO PERTSONAIAK 

Tomas Urzainki 
Eusko Ikaskuntzako presidentea 

Negarrez azaldu zen Telenavarrako kamaren aurrean Nafarroako 
Eusko Ikaskuntzako presidentea, Iruñeko Erret Jauregiaren lanak 

zirela eta. Ostiralean sartu zuen Nafarroako Gobernuak aztermakina 
Alde Zaharrean dagoen eraikin historiko honen barruan, «dena eror-
tzeko zuen arriskuarengatik». Tomas Urzainkik, beste erakundeekin 
batera, goiz horretan emana zuen prentsaurreko bat azaltzeko ondare 
historiko garrantzitsua botatzen ari zela, baina aztermakinak aurrera 
egin zuen, lamentuak lamentu. Urzainkiren ustetan lanak ez legezkoak 
dira, «ondare nazioanala izanik, ezin delako ukitu ere egin, kontserbatu 
baizik». Nafarroako Gobernuak badu asmoa bertan Artxibo Orokorra 
paratzeko, eta horretarako hiruzpalau urte beharko dira. 

Jose Mari Bakero 
"Futbolaria 

Goizuetarra historia idazten ari da Barcelona futbol taldean. Ba-
tzuek Neeskens jokalari holandarrak utzitako arrastoa gainditu 

duela diote, eta, behintzat, askok gogoratuko dute Europako Koparen 
barruan egindako lanarengatik eta sartutako gol erabakiorrengatik. 
Asteazkenean izan zen horietako azkena, bederatzi minutu falta zirela 
hurrengo faserako burukada sareen artera bidali zuenean, ikusgarri. 
Historia kontuak labainkorrak badira ere, inoizko euskal jokalaririk 
onenetakoa —behintzat erabakigarrienetakoa— izango dela esateak 
ez dirudi gehiegikeria. Ez dagoen taldean egonda eta egiten duen pa-
pera eginda. Gainera, oraindik zenbait urte gelditzen zaizkio Jose 
Mariri. 

bUSKARA <=// 

Irurtzungo udalak eta koordi-
natzaile kulturalak antolatu-
rik, eta Nafarroako Gobernu-
ko laguntzarekin, Euskararen 
Astea burutzen ari da egun 
hauetan Irurtzunen. Joan den 
astelehenean hasita, igandera 
arte iraunen du, ekitaldi ez-
berdin antolatu dituztelarik. 
Gaur ostirala, helduentzako 
antzerkia izanen da, Sambhu 
Teatro taldearekin. 'Printze 
txikia' izeneko obra taularatu-
ko dute, arratsaldeko B.OOeta-
tik aurrera, Kultur Etxean. Bi-
har, berriz, kantaldia eskaini-
ko du Mikel Elizaga abesla-
riak, hau ere, aurrekoa bezala, 
Kultur Etxean, eta arratsaldez. 
Ondoren, gaueko 9.30etatik 
aurrera, Herri Afaria dago 
prestatua Iratxo Elkartean. 
Apuntatu nahi duenak Iratxon 
bertan, Larrazpin edo Kultur 
Etxean egin dezake. Igandera-
ko utzi dute haurrentzako eki-
taldia, astegunetan helduetza-
ko izan baitira guztiak. 'Pino-
txo' izeneko antzezlana taula-
ratuko du Antzezkizuna tal-
deak arratsaldeko 5.00etatik 
aurrera. Hau ere Kultur Etxean 
izanen da eta espreski bost eta 
hamabi urte bitarteko hau-
rrent7ot zuzendua dago. 

EUSKALERRIA IRRATIA FM91.4 

Egunero, asj,elehenetik ostira-
lera, 'Zokobetailu' goizeko 
lO.OOetatik ll.OOetara. 

XORROXIN IRRATIA FM 107.5 

Egunero 20.00etati 22.00eta-
ra... 'Karakola segi hola' gaz-
teendako saioa. 

ARALARIRRATIA FM 106.2 

Astean zehar 13.30etatik 
14.00etara... Bertako bizilagun 
eta pertsonai ospetsuei elka-
rrizketak. 

KARRAPE IRRATIA FM 107.8 

Astean zehar, 12.20etatik 
12.35etara 'Gauza guztien 
gainetik' edertasuna eta osasu-
na, sukaldaritza, ohiturak... 



HERRIZ BERRI 

Donibane Garazi 

Iparraldeko txapeldunak bildu dituzte lehiaketan. 

Hoberenak Garatenean 
H.G. / DONIBANE-GARAZI 

Jean Claude Biscouby, Phi-
lippe Karrikart, Manuel Martia-
rena eta Jean-Philippe Bideondo 
Berezko pilotariak aurrez aurre 
ezarri dituzte Donibane-Garazi-
ko Garat trinketean. Lehen Super 
Prestigioa deitu duten buruz bu-
ruko txapelketa joan den urtean 
eginako jokoari esker gailendu 
ziren lau pilotari hoberenak har-
tuz osatu dute, eta emaitza biziki 
interesgarria gertatzen ari da. 

Joan den larunbatean jokatu 
ziren lehendabiziko bi partidak, 
eta jadanik txinpartak ateratzen 
hasi ziren. Karrikart eta Bideon-
do bata bertzearen aurka jo eta su 
aritu ziren, azkenean Philippe 

Karrikartek 50-49, puntu baka-
rrez, irabazi zuen. Karrikartek 
errana zuen txapelketaren aitzi-
netik, une onean egonez gero ga-
raipenak lortzen ahalko zituela, 
eta larunbatean hitza bete zuen, 
eta aurreko urteetatik faboritoa 
izan den Jean-Philippe Bideondo 
gainditu. 

Bigarren partida Biscoubyk 
eta Martiarenak jokatu zuten eta 
arratseko beste ezustekoa izan 
zen. Jean Claude Biscouby bi-
koteetako partidetan anitzetan 
gaindiezina izan bada ere, buruz 
burukoan arazo anitz izan ohi di-
tu beti, batez ere moral aldetik. 
Baina txapelketa honetan guz-
tiek hiru partidak jokatu beharra 
dutenez eta zuzeneko kanpora-

tzerik ez dagoenez, .Jean Claude 
Biscoubyk presio gutiago zuen 
lehenengo partidarako, eta be-
reak eta bi egin zizkion aurretik 
faboritotzat zen Martiarenari, eta 
50-37 irabazi zuen. 

Heldu den partidak igandean, 
abenduak 11, jokatuko dituzte. 
Arratseko lauretan Martiarenak 
eta Bideondok jokatuko dute, eta 
bortzetan Biscoubyk eta Karri-
kartek. Ez dago deus erabakirik 
oraino, eta ikuskizuna segurra 
da. Finalen aurretiko azken par-
tidak, berritz, abenduaren 25ean 
jokatuko dira. Finalistak partida 
guztiak zenbatuta tanto gehien 
izanen duten aitzineko bi pilota-
riak izanen dira, eta urtarrilaren 
lehenean jokatuko dute. 

Goizueta 
n. Bertsolari 
XaltoSaria 

P.U. / IRUNEA 

II. Xalto Saria ospatuko da 
heldu den larunbatean, Zortziko 
Ttikia elkarteak antolatuta. Iaz 
hasitako bideari jarraipena ema-
nez, 14 eta 25 urte bitarteko Na-
farroako eta Iparraldeko bertso-
lariek parte hartuko dute, eta 
guztira 16 gaztek eman dute jada 
izena. 

Zortziko Ttikia elkartea iaz 
sortu zuten Nafarroako bertsolari 
gazteek, eskola mailatik helduen 
mailara dagoen salto hori bete 
nahian, eta orduan azaldu zuten 
urtean gutxienez hiru alditan to-
paketak egiteko asmoa. Horre-
tarako bertsolari ezagunen la-
guntza izan zuten, «gazteena 
baita bide berria eta bide berria 
egiteko teorizazioa behar dela-
ko». Helburuak, beraz, Nafa-
rroako bertsolaritzan bide be-
rriak jorratzea, gazteen topagu-
nea izatea, eta eskolarteko txa-
pelketaren eta txapelketa nagu-
siaren artean dagoen hutsunea 
betetzea. Gustukoa izan zen, 
nonbait, lehen esperientzia, aur-
ten iaz baino gehiago izango bai-
tira Goizuetan. 

Kanporaketa goizez izango da 
eta saio nagusia, edo finala, arra-
tsaldeko 6.00etan. Saio nagusia-
rekin batera Xalto Bertsopaper 
lehiaketako sariak emango dira. 
Egin beharreko lana ondokoa 
izango da. 

Kanporaketan, agurra, ofizio-
ka bina bertso zortziko handian; 
lau oinak emanda bertso bat osa-
tu zortziko txikian; bukaera 
emanda bertso bat zortziko han-
dian, eta gai bati buruz bertso bat, 
doinu eta neurri librean. 

Kultur astea Jargiari buruzko 
hitzaldi batekin abiatuko da 

P.U /IRUNEA 

Araitz-Beteluko kultur astea 
iraganen da heldu den astetik 
aurrera, hilaren 18ra bitarte, ber-
tako Euskara Batzordeak eta As-
tunalde Kultur Taldeak Kirol 
Batzordearekin batera antolatu-
ta. Hitzaldiak, diapositiba ema-
naldiak, musika, herri kirola, 
afariak... denetarik izango da bi 
udalen eta Nafarroako Gober-
nuaren laguntza izan duen aste 
honetan. 

Heldu den asteazkenean, hilak 
14, hitzaldi batekin zabalduko da 
kultur astea, Jakoba Rekondok 
'Ilargiaren eragina naturarengan 
eta gizakiongan' gaiaz emango 
duen hitzaldiarekin hain zuzen. 
Gaintzako elkartean izango da, 

gaueko 9etatik aurrrera. Ondo-
ren gaztainak eta sagardoa izan-
go dira guztiendako. Ostegu-
nean, hilak 15, beste hitzaldi bat 
izango da: 'Ekologia eguneroko 
bizi tzan ' , Salome Iribarren 
Anat-Lane taldekoak emana. 
Uztegiko elkartean izango da, 
gaueko 9etan, eta ondoren, gazta, 
intxaurrak eta menbriloa izango 
dira dastatzeko. 

Ostiralean, hilak 16, Iñurrate-
gi anaiek K-2 mendira uda hone-
tan egin zuten espedizioari bu-
ruzko diapositiba emanaldia es-
kainiko dute, Azkarateko elkar-
tean. Gaueko lOetan izango da, 
baina aurretik afaria prestatuta. 
Larunbatean, hilak 17, haurren-
tzako ekitaldi bat prestatu dute 
Beteluko eskoletan, 6etatik au-

rrera. 'Zirko ttipia' taldearen es-
kutik, pailazoak, malabaristak, 
magoak, sorpresak izango dira, 
eta ondoren txokolatada. Egun 
berean, Atallun, txiste afaria 
izango da, Guillermo Sarasola 
eta Juanito Mendizabalekin, eta 
ondoren, trikitixa gaupasa, Go-
zategi anai-arrebekin. 

Igandean, hilak 18, amaituko 
da aste hau, Lekunberriko abes-
batzak eskainiko duen musika 
saioarekin. Arribeko elizan 
izango da, goizeko lletatik au-
rrera, eta ondoren, Betelun, 
errelebo proba izango da korri-
kalarien artean. Parte hartuko 
dutenak: Anjel Buldain, Pako 
Aiestaran, Rafael Etxarri, An-
dres Arraztio, Jose J. Okiñena eta 
Agustin Argiñarena. 

oneztebe 

Arkuperenbilera 
orokorra 

asteazkenean 

IRUNEA 

Arkupe Baztan-Bidasoa eta 
Leitzaldeko jubilatuen elkarteak 
aurtengo ekitaldien balorazioa 
eta balantze orokorra egingo du 
heldu den asteartean, hilak 13, 
Santa Luzia egunean. 2.300 
erretiratu inguru biltzen duen el-
karteak Doneztebeko zineman 
izanen du topagune astearte goi-
zerako, mezaren ondotik, eta 
bertan aurrekontua aurkeztu eta 
onartuko da, egokia irudituz ge-
ro. 

Ondoren, bazkaria izango du-
te bakideek Bordatxon, eta gero, 
gazteak direnez gero, dantzaldia. 
Elkarfe hau Nafarroako handie-
netakoa da, eta ezagun askoa da 
inguruan, egiten ari den lana-
rengatik. 

Nmrreriako iturritik 

Juan Kruz Lakasta 

Begia begi 
truk 

Zapateria kaleko egunkari 
atzerakoiak duela gutxi karrika-
ratutako inkestaren arabera, 
emakumeek gizon bat lehenbizi-
koz ikusten dutelarik lehenik eta 
behin begietara egiten diote so. 
Bada, ez dadila inor bere begien 
xarmaren arabera gehiegi alaitu 
edo goibeldu, hauteskundeen 
atarian porrotaren beldur den 
politikaria bezala, aipaturiko in-
kesta batere fidagarria ez dela 
esaten baitizuet nik. Eta nirea ez 
da politikar-iena bezalako lore 
joko hutsala, badaukat eta nire 
ustea ustela ez dela erakusten 
duen froga argi bezain garbia. 

Joan den astelehen gauean, bi-
haramunean Espainiako Konsti-
tuzioaren eguna ospatzekoa zela 
kontuan hartuz, parrandan ibil-
tzea zilegi ote zen eztabaidatzen' 
aritu nintzen lagun min batekin. 
Nik baietz eta hark ezetz, basoa 
gora eta basoa behera, konturatu 
ginenerako ez zegoen atzera egi-
terik, mozkortzen hasiak baiki-
nen. Gauzak horrela, kasko ka-

rratu samarra edukitzeaz gain 
begi berde-argi-liluragarriak 
dauzkan lagun antikonstituzio-
nalak algara bederen patxarana 
bezalako edari euskaldun bate-
kin segitzea ebatzi zuen. 

Jakina, gjpizeko laurak aldera 
Garazi tabernara heldu ginelarik, 
lagun patxaranzaleak bare bateñ 
tamainako legatza zeraman biz-
kar gainean, eta zama horren 
pean kostata eusten zion zutik. 
Zorionez, mahaitxo baten ingu-
ruan esertzeko txokoa lortu ge-
nuen. 

Eseri berriak ginela, 'Bedera-
tzi aste t'erdi' pelikulako kanta 
entzuten hasi zen. Supituki, hilik 
zirudien laguna, Lazaro bezala, 
zutitu egin zen, eta mahai gai-
nean strip-tease egiten hasi zen. 
«Begi polit horiekin, kilo batzuk 
sobera baditu ere inor ez da ke-
xatuko», pentsatu nuen inkesta 
gogoratuz. Inork ez zuen, baina, 
«Begi polit hori, segi, segi!» oi-
hukatu, eta bai, berriz, «Hoa he-
mendik urde potolo hori!». Nire 
begi marroi zatar gorrituekin la-
guna tabernatik nola kanpora-
tzen zuten ikusi banuen ere, po-
zik sentitu nintzen. 



Arte garaikidea: g o r a a l a b e h e r a ? 

atzuen lritziz, 
arte garaiki-
dea gorantz 

doa Iruñean. Gero eta 
s erakustareto gehiago, 
erakusketa franko, jen-
de andana... Beste ba-

tzuen aburuz, aldiz, 
maldan behera. Fer-

nando Frances da, 
neurri batean bada ere, 

egoera honen sortzai-
lea, Iruñera etorri ze-

netik arlo honen nola-
baiteko monopolioa 

eskuratu baitu. Nafa-
rroako Unibertsitate 

Publikoaren erakusta-
retoko programaziobu-
ru eta Irañeko Udalaren 

arte garaikideko era-
kusketen antolatzaile 

den honek auziari bu-
ruzko ikuspegi baiko-
rra eman digu. Aldiz, 
Jose Luis Mayorrek, 

Pintzel galeriako buru 
eta urte andana hiribu-

ruko arte garaikidearen 
munduan murgildurik 

eman duen gizonak, 
ikuspegi ezkorra es-
kaini digu. Halaber, 

benetako berpizkunde 
sendoa bermatzeko 

erakunde publikoek 
zein pribatuek segitu 

beharko lituzketen bi-
deak azaldu dizkigute 

biek. 

NUPek eta Iruñeko Udalak nabarmen egin dute arte garaikidearen alde. 
JOXE LACALLE 

Frances: «Gorantz ari gara» 
J U A N . ' K R U Z LAKASTA / IRUNEA 

Azken bi urteotan Nafarroako 
bi erakunde publikok, Nafarroa-
ko Unibertsitate Publikoak 
(NUP) eta Iruñeko Udalak hain 
zuzen ere, arte garaikidearen al-
de egin dute apustu. Gizon bera 
izan da bi apustuon gibeletik, 
Fernando Frances, Santanderko 
Gestion Cultural enpresako bu-
rua alegia. Irakasle ohia eta 
'ABC cultural' eta beste hainbat 
argitalpenetako kolaboratzailea, 
Sanlanderko artezaleak denbo-
raldi honetan NUPek Karlos III. 
etorbidean duen erakustaretoko 
egitaraua osatu du alde batetik, 
eta Udalaren arte garaikidearen 
erakusketak ere antolatu ditu, 
bestetik. 

Francesek duela lauzpabost 
urte izan zituen Nafarroako era-
kunde publikoekin bere estrei-
nako harremanak, peniritsulako 
iparraldean La Caixarentzat la-
nean hasi zela. «Nirekin», azaldu 
du, «batek daki zer-nolako arra-
zoiak zirela medio Iruñera ordu-
ra arte ekartzen ez ziren erakus-
ketak ekar zitzaketela ikusi zu-
ten». Orduan hiriburua, arte ga-
raikideari dagokionez, «basa-
mortu tristea» zela dio. «Javier 
Morrasek aspaldian lan mardula 
egina zeukan alor honetan, baina 
inork ez zuen bere lekukoa jaso, 
eta dena hilik geratu zen». 

Programazioaz arduratzen 
den aditu honen ustez, Iruñeko 
Udalak eginkizun garrantzitsua 
izan du arte garaikidearen nola-
baiteko berpizkunde honetan, 
azken urteotan erakusketa ga-
rrantzitsu anitz antolatu baititu. 
Dena dela, Estatu osoan oihar-
tzun handiena lçrtu duen ekime-
na iazko Margolaritza Bienala 
izan ei da. «Orotara 700 margo-
larik hartu zuten parte horretan, 
baina kopurua ez da garrantzi-
tsuena, garrantzitsuena da ho-
rienk guztien artean bazirela 250 
inguru zirkuitu nazionalean mu-

gitzen direnak». Hain zuzen ere 
horrek lortutako arrakastaren oi-
hartzunak eraman zituen NUP 
eta Arteclio galeria pribatua 
haien aretoen programazioa 
Francesen esku uztera. 

ARLO Hala erakusta-
ETA PUBLIKOA r e t 0 publikoe 

tuekin lanean ari den Francesek 
dioenez, arte garaikidearen alo-
rrean erakunde publiko eta pri-
batuen lanak osagarria izan be-
har du. «Duela gutxi, esate ba-
terako, Madrilgo Reina Sofia 
Museoak kritika bortitz anitz ja-
so zituen kanpoko artista asko 
ekartzen ari zelako, eta espainiar 
arteari laguntzarik ematen ez 
ziolako. Besteak beste, hori dela 
eta akitu dute Maria Corral. Ma-
dril eta Bartzelonan baziren 
zenbait erakustareto pribatu 
kanpoko artistak ekartzen ari zi-
renak. Zer dela eta? Adminis-
traziotik artista kanpotarren lana 

bultzatzen ari zirelako. Oso zaila 
da erakustareto pribatu batek 
Administrazioaren sostengua ez 
daukan arte moeta baten alde 
apustu egitea, finean pertsona 
baten dirua jokoan dagoelako». 

Ildo horri helduz, erakunde 
publikoek, hau da, udal, diputa-
zio, unibertsitate eta museoek 
badaukatela arriskatzeko parada, 
eta haiek arriskatu behar dutela 
iritzi dio. «Beraiek arriskurik ez 
hartzea abangoardiako artisten 
kalterako litzateke. Administra-
zioek arte garaikidea ezagutarazi 
beharko lukete. Ez lukete, baka-
rrik hemen egiten dugun arte ga-
raikidea ezagutarazi beharko. 
Horretaz landara, munduan egi-
ten ari dena zabaldu beharko lu-
kete. Horrek nabarmen erraztuko 
luke kolekzionista pribatuek arte 
garaikidean zer egiten ari den 
jakitea. Modu horretan hemengo 
artista gazteek eta horren gazte 
ez direnek egiten dutena askoz 
hobeto ulertuko lukete». 

Teoria hori guztia Iruñera 
ekartzen badugu, batetik Uni-
bertsitateak abangoardiako ar-
tean, eta bestetik Udalak maila 
aski garrantzitsuko erakusketak 
antolatzen egin dezaketen lana 
oso garrantzitsua dela nabar-
mendu du Santanderko arte kriti-
kariak. Bestalde, beste erakunde 
batzuek ere hartu'beharko ei lu-
kete parte horretan, besteak bes-
te, Nafarroako Museoak, Nafa-
rroako Gobernuak, Nafarroako 
Aurrezki Kutxak eta Iruñeko 
Udal Aurrezki Kutxak. «Hor 
arazoa da horien guztien atzetik 
interes pertsonalak daudela, eta 
bakoitza bere interes pertsonalak 
defenditzen saiatzen dela, baina 
horiek guztiek bat eginen balute 
nik uste dut arte garaikidearen 
alor asko lantzerik izanen luke-
tela, eta bakoitzak bere alor pro-
pioa eduki lezakeela». 

Erakustareto pribatuei dago-
kienez, bestalde, lana aski ongi 
egiten dutenen artean lauren 
izenak aipatu ditu Francesek: 
Kribia, Helene Rorryck, Pintzel 
eta Arteclio hain zuzen ere. «Ba-
koitza oso maila ezberdiriean 
mugitzen da, baina hor dira». 

OHITURA Arte garaikidea, 

— ^ ren, ez da ulerte-
rraza. Bestalde, Iruñeko arteza-
leek ez daukate, oro har, arte ga-
raikidea ikusteko ohiturarik, 
orain arte gutxi izan baitira ho-
rretarako izan diren paradak. 
Hala ere, Francesen irudikoz 
hori ez da inolako arazoa. «Egin 
dugun azken erakusketan bi-
koiztu egin dugu joan den denbo-
raldiko lehendabiziko erakuske-
ta ikustera hurbildu zirenen ko-
purua. Zer esan nahi du honek? 
Bada, zalantzarik gabe jendea ez 
dela batere alua. Jendeari pro-
gramazio serio, iraunkor eta ez 
ohizkoa eskaintzen diozunean, 
hasiera batean harrera ez da oso 
beroa, baina denbora pasa ahala 
jendea gauza berri horretara ohi-
tzen da, eta harrera beroa eskain-
tzen dio». 

Fernando Frances, Donostiako erakusketa batean 
ANDER GILLENEA 



Arte garaikidea: gora ala behera? 

Zapateria kaleko erakustaretoa da garrantzitsuenetakoa. JOXE LACALLE 

Mayor: «Maldan behera goaz 
J.K.L. / IRUNEA 

Jose Luis Mayor Abejeras 
karrikako Pintzel galeriako bu-
rua ez dator Fernando Francesen 
baikortasunarekin bat. Haren hi-
tzen arabera, erakuride publi-
koek azken bi urteotan egin du-
ten lana ez da, inondik inora, Iru-
ñean arte garaikidearen lana 
bizkortzen ari. «Arte garaikidea 
gurean maldan behera dabilela 
iritzi diot nik». Hori azaltzeko, 
lehenik eta behin kasuistikara jo 

zuen, jesuita bailitzen. «Oraintxe 
bertan, esate baterako, Egube-
rriak gainean ditugula eta era-
kusketa figuratiboa jarri dut 
ikusgai, inor gutxi hurbiltzen 
baita arte garaikidea ikustera, eta 
inor ere ez arte garaikidea eros-
tera». Horren gibeletik, argudio. 
sakonagoak eman zituen. «Iru-
ñea gero eta hiri atzerakoiagoa 
da, gero eta karkagoa, eta he-
mengo jendeari ez zaio gaur 
egungo margolariek egiten du-
tena batere interesatzen». 

Pintzel galeriako motorearen 
aburuz, NUPek eta Iruñeko 
Udalak antolaturiko erakuskete-
tara hurbiltzen den jende kopuru 
murritza egun arte garaikideak 
bizi duen egoera latzaren adie-
razgarri ezin hobea da. «Ez dira 
publiko berria sortzen ari, anto-
latzaileek beraiek eskaintzen di-
tuzten datuek kontrakoa pentsa-
raz lezaketen arren. Eskolan lan 
bat egin behar dutelako bertara-
tzen diren eskolakumeak, meza-
ra joan ostean kasualitatez hur-

Gero eta erakustareto gehiago dago Iruñean. JOXE LACALLE 

biltzen diren agure aspertuak eta 
konfunditurik sartzen diren des-
pistatuak alde batera uzten badi-
tuzu, bertaratzen direnen kopu-
rua negargarria da». 

Erakunde publikoen jarrera 
horren zergaitia argi eta garbi da-
kusa Mayorrek: «Erakustaretoe-
tara inor hurbiltzen ez bada ere, 

oso ongi geratzen da arte moder-
noa ekartzen dela esatea». Hala 
ere, ez dago ekimen horien kon-
tra. «Printzipioz, egiten dutena 
ongi iruditzen zait, eta gainon-
tzeko erakunde publikoek bide 
bera hartuko balute asko poztuko 
nintzateke. Hala ere, kanpoko 
egileak besterik ez dituztela 
ekartzen esan beharra dago. Niri 
ez zait gaizki iruditzen kanpoko 
artista baten lanak Iruñera ekar-
tzea, gehien bat lan horiek sal-
duezinak baldin badira. Hemen, 
baina, badira maila bereko lanak 
egiten dituzten artistak, eta ho-
riei ez diete aukera bakarra ere 
ematen. Bertako artista on horiei 
bertan erakusketak egiteko au-
kera eman beharko liekete». 

Haren ustez, erakunde publi-
koek bestelako bidea hartu be-
harko lukete arte garaikidearen 
onerako. «Esan bezala, hemengo 
jendeari hemen erakusketa za-
baltzeko aukera ematea ongi le-
goke, baina horretaz landara he-
mengo jendeari hemendik atera-
tzeko aukera ematea ezinbeste-
koa da. Beka gutxi ematen dira, 
eta ematen direnak oso txikiak 
dira. Hemen artista on bat baldin 
badago, artista horri beka ona 
eman behar zaio, hemendik 
kanpo ikasi beharrekoa ikasteko 
parada eduki dezan». Eta argu-
dioa sendotzeko, berriro kasuis-
tikaz baliatu da. «La Cava taber-
na galeria, egun whisky marka 
baten laguntzaz milioi erdiko 
beka eskaintzearen aukera az-
tertzen ari' da. Horrek bekak 
ematea horren zaila ez dela argi 
erakusten du. La Cavak milioi 
erdiaematen badu Gobernuak 10 
milioi eman beharko lituzke, eta, 
horretarako sosak soberan badi-
tuzte ere, ez dituzte ematen». Bilboko Rekalde Aretoko erakusketa bat. XOUSE SIMAL 



X A K E A N 

Nafarroako Taldekako Txapelke-
tan, 1. mailako joaneko azken 
neurketako partida, 1994ko aben-
duaren 3an jokatua. 

Santiago Remacha, 1.980 
ELOkoa (Iruñeko Runa 'B')- Xa-
bier San Martin, 1.750 ELOkoa 
(Iruñeko Arrano Elkartea). 

I.e4, c6; 2.Zc3, d5; 3.d4, e4; 
4.Ze4, Af5; 5.Zg3, Ag6; 6.Ac4, 
eff; 7.1Z-e2, Ad6; 8.h4, h6; 9.Zf4, 
Af4; 10.Af4, Zf6; ll.De2. Ikus 
koadroa. Endrokea egiteko teno-
rea da. Gero, txuriek endroke lu-
zea hautatuko lukete, eta izuga-
rrizko borroka sortu. Baina ez da 
hori gertatuko. Zuhurgabeziak jo-
ta, beltzek peoia jatea aukeratuko 
dute. 11..., Dd4; 12.Ae5, Dd8; 
13.Gdl, bZ-d7; 14.Ad6. Ederki, 
jokaldi hau! Erregea harrapatuta 
geratu da, posizio ez erosoan. 
14..., Da5 xa; 15.b4. Taularen 
kontrola txuriena dela nabarmena 
da. Damak ez du leku onik. 

15..., Da3; 16.0-0,0-0-0. Azke-
nean, alde bietan endoreka, baina 
ez aurrikusi bezala. Dena den, 
'd6-ko' alfilak presio izugarria 
egitendu. 17.b5,Da4; 18.c6,Dc6 
19. Ab5, Dc3; 20. Gbl, Zb6 
21 .Gb3, Dd4; 22.Ae5, Dc5 
23.Gc3. Damaren noragabeko bi 
dea bukatu da. Peoia harrapatu 
izan balu, matea etorriko zen. 
23..., Dc3; 24.Ac3, Eb8; 25.h5, 
A h 7 ; 2 6 . A e 5 x a , E a 8 ; 
27.Df3,Gd5; 28.Af6, f6; 29.Df6, 
Gc8; 30.c4, Zc4; 31.Ac4. Pieza 
irabazi dute, 'Dh8' mate meha-
txuagatik. 31...,dG-c5; 32.Ab3, 
Ad3; 33.Gdl, Af5; 34.Zf5, Gf5; 
35.Gd8, fG-c5; 36.Gc8 xa, Gc8; 
37.Df7. Beltzek etsi zuten, hasie-
ran jandako peoi hura oraindik 
buruan zebilkiela. 

Mendian gora 

Goiz eguzkitsu batean esnatu 
nintzen, eta nere ingurura be-
giratu nuen. Nere gela beti be-
zala ikusten nuen, beti bezain 
nahastuta ikusi nituen gauza 
guztiak. Nere larrurako pen-
tsatu nuen egun aproposa zela 
mendira ibiltzera joateko eta 
bi txakurrak harturik mendira 
joan nintzen eguna pasatzera. 

Bi txakurrak, beti bezala, aurrean zihoa-
zen bat toki guztietan sudurra sartzen eta 
jolasten, eta bestea pausoz pauso, harro-
harro. 

Oso paisaia polita zen, mendiak, zu-

haitzak, loreak... eta abar ikusten ziren eta 
batzuetan elur pixka bat ere ikusten zen, 
negua pasa zela eta udaberria hasi zela 
adieraziz. Usaina oso ona zen eta loreen, 
pinuen, errekaren eta mendiko beste 
gauza politen usainak nahasten zitzaizki-
dan sudurrean. Oso usain atseginak ziren 
benetan. Ordu batzuk ibiltzen egon gi-
nen, gure atzean baserri handiak, txikiak, 
altuak, baxuak utzirik. Asko ibili ginen 
arren ez nuen nekerik nabari, hain bait 

Ainhoa Ibarrola 
(BARAÑAIN) 

zen polita paisaia arraro guztiak ahazten 
zitzaizkidala. 

Askatasun osoa sentitzen nuen nere 
gorputz osoan barna, eta sentsazio hark 
beti jarraituko zuela pentsatzen nuen, ez 
zela inoiz amaituko. Bi txakurrak eta nik 
bide harritsu horretan aurreran jarraitzen 
genuen. Eta oso urrun ikusten genuen 
tontor hura bapatean gure hanka azpian 
ikusi genuen. Han denbora bat eman ge-
nuen eserita, paisaia ikusten. Handik 
goiti oso handia nintzela iruditzen zitzai-
dan, eta nituen arazoak huskeriak irudi-
tzen zitzaizkidan. Han goian ordu batzuk 
egon ondoren, beheruntz jaistea erabaki 

wm 

nuen. Etxetik gero eta hurbilago nengoen 
eta nere askatasun eta zoriona desager-
tzen hasi ziren. Arazoak berriz nere bu-
rura itzultzen hasiak ziren, eta txakurrak 
ere tristeago eta polikiago zebiltzan. 
Etxera iritsi nintzen eta isil-isilik afaldu 
nuen Berehala ohera sartu nintzen. Oso 
triste nengoen menditik bueltatu nintze-
lako eta berriz beste jendea bezalakoa 
sentitzen nintzelako, ez nintzelako espe-
ziala. 

oooooooooooooooooooooooooooooooo^ 

Klaustrofobia eta 
agorafobia 

Galdera: Nik klaustrofobia 
daukat eta nire senarrak agora-
fobia. Oso leku gutxitan ibil gai-
tezke larrutan. Arkupeetan, zubi-
peetan, geltokietan eta abar. Zer 
egin genezake? Besterik gabe, 
astero zure aholkuak faltarik ga-
be irakurtzen dituen eta negar 
batean bizi den andrea. 

Erantzuna: Ene adiskide mai-
tea. Lasai zaitez, ematen duena 
baino askoz ere irtenbide errezago-
koa da afera. Klaustrofobiak eta 
agorafobiak daukate oinarri arazo 
endonomatikoetan. Klaus Kinski 
dotore alemaniarrak ahalegin bi-
txiak egin zituen klaustrofobiak eta 
agorafobiak sortzen dituen birusak 
zerkatzeko. Jakina, zuei teoriak 

bost axola zaizkizue, zuek irtenbide 
praktikoak nahi dituzue. Ongi. 
Hasteko esango genizueke joan be-
harko duzuela zuen herriko Osasun 
Zentrura eta lizentzia bat eskatu, 
halako leku publikoetan larrutan 
ibiltzeko baimena eman diezazue-
ten. Trabarik ezarriz gero, etorri 
zuzenean niregana. Txakurrek hiri-
ko belardietan kaka eta pixa egiten 
duten bitartean, lotsagarria da es-
kandalu publikotzat hartu izana 
zuen patologia. Gainera, nik alkate 
aunitz ditut adiskide eta aipatuko 
diet zuen kasua. 

Besterik gabe, egon bizkor. 
(Oharra: Zuek al zineten joan den 
ostiralean Belateko tunelaren sarpi-
dean larrutan ibiltzeagatik obrak 
geldiarazi zenituztenak?) 

«Mundu honetan ez 

dago puta haundiagorik 

bere ondratasunarekin 

komertzializatzen 

duena baino». 

Galdera: Elias Beorburu de 
Berriobehiti txit gorena. Ni, eta ez 
dut izkutatzen, makina bat urte-
tan puta aritu naiz. Baserritar 

4atsegin bezain maitekor batekin 
ezkondu nintzen. Zoriontsuak 
gara, eta sei seme-alaba ditugu. 
Lehenagoko bizimodua erabat 
atzenduta daukat eta saiatu egin 
naiz nire atzoa atzentzen, baina, 
malkoak darizkidala esaten dizut 
hau, herrian ez naute onartzen. 
Zer pentsatu behar dut? 

Erantzuna: Ene adiskiflea. 
Oraingo bizia oso zoriontsua dela 
diozu, bada, eutsi horri eta kitto. 
Gogoratu, bestalde, Klasikoak 
zioena. Zergatik ote hainbeste kon-
tu ondrarekin, ipurtzulotik hain 
hurbil baitago? Are gehiago esan 
behar dizut, eta orain zu mezpre-
txatzen zaituzten pertsona horiei ari 
natzaie, badakizue zergatik mes-
pretxatzen duzuen ene adiskidea? 
Nik esango dizuet. Nahi baldin ba-

duzue latinez ere, gaia ez baita 
oraingoa. Mundu honetan ez dago 
puta haundiagorik bere oridratasu-
narekin komertzializatzen duena 
baino. Ez dago lizunkeriarik hori 
baino zakarragorik. Besterik gabe, 
zure esanetara dagoen dotore hau. 
Galdera: Ba al dago euskal 
arrazarik? Guenagako alkatea. 

Erantzuna: Hitz gutxitan 
esanda, bai. Badago. Etaez bakarrik 
bat, baizik eta hogeiren bat. Txarre-
na, dudarik gabe, zortzigarrena da. 
Amery Picaud-ek XII. mendean 
ezagutu zuena. Dakizuenez, Este-
llerrian galdetu zuen ea iturri bate-
tik edan zitekeen. Seigarren arraza-
tako euskaldun haiek ez zioten esan • 
hori gatzaga zela eta kakalarri ba-
tean joan zen Done Iakueraino. Ez 
harritu gero guregandik sekulakoak 
esan izanaz. Seigarren euskal arraza 
hau, ez dago esan beharrik, da lan 
gehien ematen diona Osasunbi-
deari. 



Epaia Euskalerria Irrat iak Hzentzien kontzesioa zela eta paratu zuen errekurtsoaren ondorioa izan da. 

N 
afarroako Justiziako Auzitegi Nagusiaren epai baten arabera, euskarak «baztertu» egiten ditu 
biztanle gehienak, eta «kaltegarria» da garapen kultural orokorrerako eta gizaki ororentzat. 
Ignacio Merino Zalba epaileak idatziriko epaian ziurtatzen denez, «inork ez du eskatzen ezta 

trabak jartzen ere euskaraz hitz egiteko edo irratien bidez zabaltzeko». 

«Euskarak baztertu egiten du» 
PATXI ULAIAR / IRUNEA 

Orain atera berri den epaia 
1990ean Nafarroako Gobernuak 
irratiei eman beharreko lizen-
tziei buruz lortutako akordioaren 
aurka 'lrufteko Komunikabideak 
S.A' enpresak —Euskalerria 
Irratiaren jabeak— paratu zuen 
errekurtsoarena izan da. Jakina 
denez ez zen euskal irratiendako 
lizentziarik izan orduan, eta ho-
rrek haserre bizia sortu zuen eus-
kaltzaleen artean. Orduz geroz-
tik Nafarroan entzuten diren 
irrati pribatu orok kendu egin di-
tuzte, gutxinaka, euskarazko 
irratsaioak, eta Iruñean, kasu, 
soilik Euskalerria Irratia ari da 
bertatik euskaraz emititzen. Iru-
ñeko bi lizentziak Madrilgo 
'Radio Blanca S.A' eta 'Com-
pañia Navarra de Radiodifusion 
S.A' enpresei eman zitzaien, eta 
hortaz, 'Iruñeko Komunikabi-
deak S.A.' enpresak aurkeztu 
errekurtsoa. Bi ardatz izan zituen 
protestak: alde batetik, bi lizen-
tziak aipatu enpresei emateko 
arrazoiak garbi ez zeudela, eta 
bestetik,- euskararen aurka ze-
goen bazterketa. 

Lehendabizikoari dagokio-
nez, azaldu behar dira aurretik 
zeintzuk izan ziren Nafarroako 
Gobernuak lizentziak emateko 
azpimarratu zituen baldintzak. 

1990eko otsailaren 15eko deial-
diak, 4. artikuluan, zera zioen: 
«(...) kontuan hartuko dira bere-
ziki interes orokorreko edo hel-
buru hezitzaile eta kulturalak di-
tuzten irratsaiOak baliabide pro-
pioekin egiteko asmoa duten 
proiektuak. Halaber, positibotzat 
joko da Nafarroako ondare his-

toriko, kultural eta linguistikoak 
bultzatuko dituztenak». 

Iruñeko bi lizentziak eskuratu 
zituzten bi irratiek, baina, ez zu-
ten 'baliabide propiorik' —biak 
Espainiako kate nagusien ba-
rruan zeudelako—, eta ondare 
historiko, kultural edo linguisti-
koa bultzatzeko ahalegin berezi-

rik egiteko asmorik ez zuten 
inondik azaldu. Hau da, hasiera-
ko asmoetatik urrun samar zeu-
den biak. Hori dela eta, 'Iruñeko 
Komunikabideak S.A.' enpresa-
ren etengabeko ahalegina izan da 
erabakia hartzeko erabili ziren 
argudioen berri izatea. Lizen-
tziak eman eta bi astera orduko 

Gobernuaren Lehendakaritzako 
kontseilaria zen Aladino Colinek 
Parlamentuaren aurreko agerral-
dian azaldu zuenez, «informazio 
aniztasuna eta kaudimen enpre-
sariala» izan ziren bi irratien al-
dekorik sendoena. Azalpenok, 
baina, gezurtatu egingo zituen 
errealitateak, benetako txostena 
ezagutu zenean. Euskalerria 
Irratiko enpresak paratutako 
errekurtso bitartean bi aldiz es-
katu zituen epaileak aipatu era-
bakiari buruzko xehetasunak, 
baina bietan muzin egin zion Go-
bemuak. Ondoren UPNk hartu 
zuen agintea, eta Sanz lehenda-
kariordeak epaileari igorri zion 
txostena. Bi foliotan, lizentzia 
eskuratu zuten bi enpresek ema-
ten zuten «garantia» azpimarratu 
zuen Gobernuak, eta oinarrien 
kriterioetatik «gertuen» zeude-
nak zirela esan. «Oso positibo 
iruditzen zaigu bi irratiak Nafa-
rroan ez dauden sare nazionalen 
barruan egotea, horrela infor-
mazio orokorra entzun ahal 
izango delako, eta horrela Nafa-
rroako errealitateak proiekzioa 
izango duelako Espainian». Ha-
laber, langileei eta publizitateari 
buruz emandako datuak goretsi 
zituen Gobernuak, eta lizentzia 
hauen bidez ondare historiko eta 
kulturalak bultzatuko liratekeela 
esan zuen. «Hizkuntz ondarea» 
desagertu zen arrapostuan. 

'Iruñeko Komunikabideak, 
S.A.-k' egindako errekurtsoan, 
erabakia, lehiaketaren oinarri eta 
baldintzen kontrakoa ezezik, 
Euskararen Legearen, Lorafna 
legearen 9. artikuluaren eta Es-
painiako Konstituzioaren aurka-
koa zen, euskararen presentzia 
eta oreka azpimarratzen duten 
heinean, baina epaileak arrapos-
tutakoaren arabera, ez da inolaz 
ere horrelakorik. Gobernuaren 
akordioak «txosten franko» era-
gin zituela dio epaiak, bi besterik 
izan ez baziren ere, eta argudioak 
«aski frogatuak eta azalduak» 
daudela dio. 

Halaber, bigarren argurdioari 
dagokionez, hau da, euskararen 
bazterketaz ari denari buruz, 
«horrelakorik ezertxo ere ez» 
dagoela dio Ignacio Merino 
epaileak. Iruñeko enpresak jarri-
tako errekurtsoan azaltzen zuen 
euskararen presentzia ez ziurta-
tzea hizkuntzen art6*ko berdinta-
sunaren aurkakoa zela, baina 
epaileak, hain zuzen, buelta 
eman dio argudioari, eta «jato-
rrizko euskaldunik ez duen hiri 
batean» euskara hutsezko infor-
mazioa ematea «gehiengoaren 
baztertzailea» dela dio. 

Epaiak haserrea sortu du en-
presakoen artean ez bakarrik 
epaiarengatik berarengatik, baita 
bertan erabiltzen den hizkera 
harroa eta argudio aldrebesen-
gatik. «Bagenekien zaila izango 
zela hai! aurrera ateratzea, baina 
nahi genuen epai serio bat, ez 
hau», azaldu du Mikel Bujanda 
Euskalerria Irratiko zuzendariak. 
Egun erantzuna aztertzen ari dira 
elkarte barruan. 

Gogoratu behar da Gobemuak 
iragarri duela Iruñeak bi lizentzia 
berri izango dituela, nahiz eta 
lehiaketarako datarik oraindik ez 
izan. 

PUNTUZ PUNTU 

Pitxi zenbait 
Epaileak hainbat iritzi jaulkitzen ditu euskara eta interes kulturalari buruz, eta horiek 
sortuko dute, hain zuzen, polemikarik handiena. Hona hemen pasarte esanguratsuenak: 

• «(...) interes kultural orokorra zaindu nahi da, eta 
honek ez du muga herriko plazan, edo bere eliz-
dorrean, ez eta lurralde bakar batean, baino 
munduko kultura orokorrean, nazioaren eta lu-
rraldearenean, eta azken honetan baloratuko da 
berarengatik egin daitekeena (...)». 

• «Kultur ikuspuntutik zentzugabekeria da pentsa-
tzea bertakoei bertan gertatzen dena soilik in-
teresatzen zaiela, hori ez baita horrela, kultura. 
kosmopolitismoaren eskutik datorrelako eta 
kontrakoa gizakiaren atzerapausoa delako, hi-
tzaren zentzu zabalenean». 

• « (...)hizkuntza horrek [euskarak] duen balioa 
ukatu ezin baldin bada ere, besteek dutena ere 
ezin da ukatu eta, beraz, euskara hutsezko pro-
gramazioa gizakien eta orokortasunaren gara-

pen kulturalerako kaltegarritzat jo liteke (...)». 

• «Ez da euskara baztertzen beste hizkuntzen one-
rako eta bere kalterako, inork ez baitu ez eska-
tzen ez traba jartzen hitz egiteko edo irratiz za-
baltzeko, ez bata ez besteak; jakina, hori eskae-
raren arabera etorriko da, eta eskaera hori ezin 
daiteke oso handia izan, kontuan harturik zonako 
—eremu mistoa edo erdialdekoa— euskaldun 
kopuru eskasa —hirian bertan jatorri duen eus-
kaldunik gabe, eta bai eremu euskaldunetik eto-
rritakoak— eta bertan bizi den populazio kopu-
rua—300.000 inguru—. Beraz, auziajarri duen 
erakundeak [Iruñeko Komunikabideak, SA] 
lortu nahi duena kontrakoa da hain zuzen, hau da, 
baztertzailea da bizilagun gehienentzat gutxien-
go batekiko eta beste hizkuntzekiko». 



«Idazteko iritziak behar ditut» 
A. B A R A N D I A R A N / IRUNEA 

'Zu lehenago' Jon Alonso-
ren ipuina gailendu berri da 
Zumaiako Julene Azpeitia le-
hiaketan, 40 idazlanen artean. 
Hau da 'Nafarkariako' kola-
boratzailea den iruindar honen 
bigarren sari garrantzitsua, 
1991n Bilboko Lizardi saria 
eskuratu baitzuen. Ipuina bor-
tizkeriaren inguruan osatua 
dago eta, Jonek dioenez, hel-

Franko idatzi arren, Jon Alonsok ez du egundaino libururik argitaratu. 

burua da aztertzea indarkeria 
eta eguneroko bizitza elkar-
tzen direnean zer-nolako ha-
rremana sortzen den. 
EGUNKARIA.— Sari askotara 
aurkeztua zara. .Zer bilatzen 
duzu horretan, zergatik sariak? 
JON ALONSO.— D i r u a da 
arrazoietako bat, eta bestea da 
argitaletxe batera joateko zer-
bait eraman behar duzula. 
Orain ez da duela hamar urte 
bezala, lau kakatxo idatziz ge-
ro argitaletxe batera joan eta 
zerbait ateratzekb aukera ze-
nuenean. Orain gero eta jende 
gehiagok idazten du, kalitate 
exigentziak daude, eta sariren 
bat lortuz gero, horrek lagun 
dezake argitaletxe batera joa-
teko eta zure lana aurkezteko. 
Horietaz landa, sariek badute 
alderdi txar bat. Hasieran nork 
bere gustoko gauzak egiten 

ditu, ea gustatzen zaizkien 
epaimahaikoei, baina gero, 
ibiliaren ibilian, konturatzen 
zara prozesua bestelakoa dela, 
pentsatu egin behar dela epai-
mahai hipotetiko bati gustatu-
ko zaion zerbait. 
EGUNKARIA.— Zerba i t ba-
daukazu, beraz, argitaletxera 
eramateko. 
ALONSO.— Bai, baditut gauza 
batzuk. Esate batera, nobela 
bat jadanik bidalia daukat ar-

gitaletxe batera, baina ez dut 
erantzunik jaso. Eta erantzu-
nik edo laguntzarik ez badau-
kazu, oso zaila da jakiten zer 
moduz dagoen, nondik hobetu 
daitekeen eta... Horretaz gain, 
oraintxe badut lan bat, saiake-
ra modukoa, eta saiatuko naiz 
ateratzen. Baina ateratzeko 
behar da-beste inoren erantzu-
na, iritziak alderatu. Horren 
falta sumatzen dut nik. 
EGUNKARIA.— Komunikabi-
de frankotan —'Korrok-en', 
'Argia-n', 'TMEO-n', Euska-
lerria Irratian, EGUNKARiAn— 
aritu zara, gehienetan zutabe-
gile gisa. Iruditzen zaizu idaz-
lea izateko zerbait argitaratu 
behar dela derrigorrez? 
ALONSO.— Nik orain arte ez 
dut horrelako kezka handirik 
izan. Nik idatzi izan dut, bes-
terik gabe, eta ipuin batekin 

saria jasotzeak ere ez du ezer 
esan nahi, dezente lan gehiago 
dagoela ez bada. Orduan, garai 
batean pentsatzen nuen: 'nik 
idatzi egiten diat, gustatzen 
zaidalako, eta ez zaidak ho-
rrenbeste inporta argitaratzen 
dudan edo ez'. Jakina, idaz-
tearekin bizitzea zaila da, bai-
na gutxienez idatzi gehi horren 
inguruan sortzen diren hainbat 
gauzarekin bizi nahi baldin 
baduzu, horretarako guztiz de-

JOXE LACALLE 

rrigorrezkoa da argitaratzea. 
Eta hori nahi izan gabe ere, une 
batean esan dezakezu: 'tira, 
horrenbesteko bidea egin bal-
din badut, nahiko nikek, bai, 
nere txorikaka ere botatzea'. 
EGUNKARIA.— H o r r e t a r a k o 
harremanak garrantzitsuak di-
ra? 
ALONSO.— Bai , e ta aka so 
euskal literatura ez da maku-
rrena izango alde horretatik. 
Nik badakit Pamielak 700 ori-
ginal inguru jaso zituela iaz. 
Eta gauzek horrelako tamaina 
hartzen dutenean, beti badago 
taldetxo bat, originalak auke-
ratzen dituena. Harremanak 
garrantzitsuak dira orduan. 
EGUNKARIA.— Eta zer irudi-
tzen zaizu Pamiela, Durango-
ko Azokari begira, akaso libu-
ru gehien plazaratu duen argi-
taletxe izatea? 

ALONSO.— Hori da Pamielak 
gauzak ongi egiten dituen sei-
nalea. Badauka ongi irabazita-
ko ospea, ez bakarrik Euskal 
Herrian, eta horren ondorioz 
lan asko jasotzen dituzte. Ez da 
kasualitatea, lan baten fruitua 
baizik. 
EGUNKARIA.— Idazteko be-
har duzu akuiluren bat —aiur 
txarra, gogo bizia—? 
ALONSO.— Nik bestelako es-
timulorik banu, askoz gehiago 
idatziko nuke. Ispilua behar 
dut, iritziak, norbaitek esatea 
gustatu zaion edo ez. Eta ida-
tzitako horretatik zerbait ate-
ratzen denean, horrek ematen 
dizu gasolina aurrera jarrai-
tzeko. Elkarrizketa bat bezala-
koa da. Zuk ezin diozu elka-
rrizketa egin pareta bati, eran-
tzuten duen bati baizik. Hori 

Z 
«Idaztea ofizio bat 
da, eta ikasi egi ten 
da, e reduen bidez. 
Horregat ik, i no izez 

da nah ikoa 
i rakurtzen 

da literatura. Badago jendea 
esaten duena: iiteratura nor-
beraren jarduna da, zerikusirik 
ez du irakurlearekin, eta guztiz 
pertsonala da...'. Hori irudi-
tzen zait kontu ikaragarria, eta 
ez dut inondik inora sinisten. 
EGUNKARIA.— Asko irakur-
tzen duzu, erreferentzia han-
diak behar dituzu, edo idazte-
ko barrua da erreferentzia na-
gusia? 
ALONSO.— E r r e f e r e n t z i a k 
ezinbestekoak dira. Nik beti-
danik irakurri izan dut, baina 
literatur kontuak ez dira inon 
irakasten. Hau da, nere moduz 
ikasi dut dena. Baina ikasi du-
dan honetan badakit errefe-
rentzia batzuk ezinbestekoak 
direla, zeureganatuta izatea 
oso garrantzitsua dela. Sine-
tsita nago idaztea ofizio bat 
dela, eta ikasi egiten dela, ere-
duen bidez. Horregatik, inoiz 
ez da nahikoa irakurtzen. 

Jon 
Alonso 

/ 
• IDAZLEA 

Parlamentuko 
itzultzailea 

Egun Nafarroako Parlamentuko 
itzultzailea, 'TMEO-n' egindako 
'Euskaldun despistatuaren kroni-
ka' sailean eta Nafarkariako zu-
tabeetan ironia etaJcritika jarioka 
aritu da maiz Jon Alonso. Bortiz-
keriaren inguruko ipuin batekin 
irabazi du Zumaiako saria, eta no-
bela bat izateazgain, idaztearen 
ekintzari buruzko saio bat prest 
du, argitartu nahian. Cortazar, 
Poe, Benedetti, Çarver edo Mi-
rande bezalako idazleak gogo-
koak dituen honek laudatu egiten 
du itzulpengintza lana, «ezinbes-
tekoa» delako, baina buletin ofi-
zialarekin aparteko lana egiterik 
ez dagoela dio. «Horrek balioko 
dizu gero edozer gauza itzultzeko, 
baina lana da, ez besterik». 




